
Annotatsiya: Ushbu maqolada musiqa madanyati dars jarayonida bolalarning ovozini rivojlantirish,
innavatsion faoliyati hamda psixologik bilimdonligi va madaniyati haqida fikr mulohazalar bildirilgan
hamda xonxndalik asarlarini o‘rgatish haqida ma’lumotlar keltirilgan.

METHODS OF TEACHING SINGING WORKS BY DEVELOPING CHILDREN'S VOICE

Abstract: This article discusses the development of children's voices, innovative activities, and
psychological knowledge and culture in the course of the music culture lesson, as well as information
about the teaching of Korean works.

Key words: music teacher, professional skill, singer, spirituality, music culture.

Musiqa mohiyatiga ko‘ra inson omilini tadqiq qilish va dunyoni badiiy o‘zlashtirishning muhim
usullaridan hisoblanib, inson ruhiy, axloqiy kamoloti va ma’naviyatining shakllanishida, yoshlarning
ma’naviy tarbiyasida yetakchi omillardan biri hisoblanadi.

Inson kamolotida muhim o‘rin tutuvchi ma’naviy va axloqiy poklik, iymon, insof, diyonat, or-
nomus, mehr-oqibat, keksalarga hurmat singari insoniy fazilatlar oila, maktabgacha ta’lim, umumiy o‘rta
ta’lim, o‘rta maxsus, kasb-hunar hamda oliy ta’lim tizimida amalga oshirilayotgan ta’lim-tarbiya
mazmuni, g‘oyaviy yo‘nalishida shakllanadi.

Bundan ko‘rinadiki, oilada tashkil etiladigan mashg‘ulotlar bolaning shaxs sifatida shakllanishiga
hissa qo‘shish bilan birga, kelgusida jamiyat mustahkamligini ta’minlashga, ya’ni jamiyatning keng
dunyoqarashga ega, ongli a’zosini tarbiyalashga xizmat qiladi.

Bu jarayonda avvalo, hamkorlikni magsadli yo‘lga qo‘yish, samarali ish shakl va usullaridan
foydalanish o‘quvchilarni madaniyat va san’atning muayyan sohalariga izchil bog‘lanib qolishlari,
kelajakda yetuk xonanda, sozanda, bastakor-kompozitor bo‘lib yetishishlariga zamin yaratadi. Buning
uchun avvalo:

- musiqa o‘qituvchilari har bir o‘quvchining oilasi bilan yaqindan tanishishi, doimiy alogani yo‘lga
qo‘yishi;

- o‘quvchilarni musiqa san’atining muayyan turlariga qiziqishi, qobiliyatiga qarab, ularning ota-
onalarini bu haqda xabardor qilish, maktabda va oilada mustaqil qo‘shimcha shug‘ullanishlari uchun
shart-sharoit yaratishi;,

- musiqa darslariga, to‘garaklar, ijodiy markazlarga qatnashishlarini ota-onasi tomonidan ham
nazorat qilib borilishiga e’tibor qaratish;

- o‘quvchilar ishtirok etadigan turli madaniy-ommaviy tadbirlar, ko‘rik-tanlovlar, konsertlarga
ularning ota-onalarini taklif qilish;

- ota-onalar uchun maxsus ma’ruza konsertlar, madaniyat, san’at wakillari bilan uchrashuvlar tashkil
etish;

- o‘quvchilarga individual topshiriglar berish, mustaqil shug‘ullanishlari va topshiriglarni bajarilishi
yuzasidan ota-onalar fikrlarini so‘rab turish kerak bo‘ladi.

Fikrimizcha, bunday hamkorlik bo‘yicha tashkil etiladigan vaoliyat o‘quvchilarni musiqa san’atiga
bo‘lgan qiziqishlarini, ularning musiqa bo‘yicha individual qobiliyat va iqtidorlarini o‘stirishga, iste’dod
kurtaklarini keng ochishga, asosiysi, komil inson bo‘lib shakllanishida katta o‘rin tutadi.

Aynigsa, insoniyat shiddatkor taraqqiyot asrida yashayotgan bugungi globallashuv davrida yoshlarni
«ommaviy madaniyatyning salbiy ta’siridan himoyalashda, yoshlarda mafkuraviy immunitetni
shakllantirishda, inson ma’naviy kamolotini yuksaltirishda musiqa tarbiyasining hayotimizdagi o‘rni va
gadr-qimmati benihoya ortib bormoqda.

Musiga pedagogikasida o‘quvchilarning musiqily madaniyatining shakllantirishda qiziqish
muammosi eng muhim muammo hisoblanadi. Birinchi sinfdan boshlab o‘quvchilarni musiqaga qiziqtirib
borish uchun o‘qituvchi bolalarni sevishi, darsga yaxshi tayyorgarlik ko‘rishi, musiqa o‘qitishning barcha
metod va tamoyillaridan to‘g‘ri foydalana olishi, so‘z mahoratiga usta bo‘lishi, bolalarga xos bo‘lgan
qo‘shiglarni chiroyli, mayin, bolalar ovoziga moslab yoqimli ijro etib ku‘ylar mazmunini ochib berishi
zarur.

Ta’kidlash o‘rinliki, yurtimizda nafaqat milliy musiqa ijrochiligi, balki jahon musiqa san’tining
ko‘plab yo‘nalishlarini chuqur o‘rganish, o‘zlashtirish borasida katta yutuqlarga erishilmoqda.
San’atkorlarimiz, aynigsa, yosh ijrochilarimiz sozanda va xonandalarimizning nufuzli xalqaro tanlov va
festivallarda sovrinli o‘rinlarni qo‘lga kiritayotgani barchamizga g‘urur baxsh etadi.

Kelajagimiz bo‘lgan bugungi kun o°‘quvchilarining badily va estetik tarbiyalashning
takomillashitirish umumta’lim maktablari, akademik litsey va kollejlar oldiga qo‘yilgan muhim
vazifalardan iborat etilganligi muhtaram

Musiqa ta'limi jarayonida xonandalik asarlarini kuylashga o'rgatish usullarini takomillashtitishda
I-sinfdan boshlab xonandalik mahoratini shaklantirish magsadga muvofiqdir.

Maktabda musiqa madaniyati darslari pedagogika-psixologiya fanlari bilan uzviy bog‘liqdir. Bu esa,
maktab va o‘qituvchilari oldiga qo‘yiladigan talablar, o’ quvchilarning yosh xususiyatlari, musiqiy ta’lim-
tarbiyaning maqsad va vazifalarini aniglash, ularning rivojlanish istigbolini belgilash imkoniyatini beradi.

O‘quvchilarning ovoz apparatlariga putur yetkazmaslik, ovozni saqlashning muhim sharti birinchi
sinfdan boshlaboq ovoz diapazonini aniqlash, ishchi diapazonlaridagi notalardan tashqariga chigmaslik
va uni kengaytirib borishga alohida e’tibor berish lozim.

Boshlang'ich sinfda kuylash malakalarini shakllantirish bevosita musiqiy eshitish qobiliyatining
rivojlanishi bilan bog‘lig. Sof intonatsiyada kuylash, aniq idrok etib, tinglangan tovushni toza ijro etishdan
iborat. Gohida musiqiy tovushlarni to‘g‘ri idrok etadigan, biroq to‘g‘ri kuylay olmaydigan o‘quvchilar
ham uchrab turadi. Sinfda turli xususiyat va odatlarga ega bolalar bo‘lganligi tufayli, o‘qituvchi barcha
bolalarga mos keladigan usullarni qo‘llashi kerak.

Kuylash borasida, birinchi sinf o‘quvchilari maktabgacha bo‘lgan davr musiqiy tayyorgarliklariga
bog‘liq. Tayyorgarligi bo‘lmagan bolalarning ovoz diapazoni 2-3 tovushdan, tayyorgarligi bor bolalarda
bir oktavagacha ovoz diapazoni rivojlangan bo‘lishi mumkin. O‘qituvchi bolalarning kuylatish jarayonida

ovoz apparati to‘liq shakllanmagan, nozik, ovoz paychalari ingichka bo‘lishini e'tiborga olgan holda
bagirmasdan, yumshoq ovozda kuylatishi kerak. Bu davrda bolalalarning (7 yoshli) ovoz diapazoni re-lya
birinchi oktavagacha bo‘ladi. Lekin dars jarayonida bu diapazon ayrim hollarda birinchi oktavaning “si”
va ikkinchi oktavaning “do” va “re” tovushlarigacha ko‘tarilishi mumkin.

Biroq o‘quvchilar birinchi oktava “do” tovushi va undan quyiroq tovushlarni kuylay olmaydilar.
Chunki ularning ovozlari tabiatdan jarangdor va yorqindir.

O‘quvchilarning musiqa san’atiga qo‘shiq kuylash orqali olib kirish, musiqiy estetik tarbiyasining
yangi yo‘llarini izlash, uni nazariy jihatdan asoslab berish, musiqiy pedagogikaning doimo diqqat
markazida bo‘lgan muammolaridir.

Hozirgi davrda bolalar vokal tarbiyasi asosan umum ta’lim maktablarida Musiqa madaniyati”
darslarida jamoaviy (xor) aytish faoliyati sinfdan tashqari xor, maqom, folklor ansamllari shu asosida olib
boriladi. Pedagogik amaliyot o‘tish jarayonida biz bolalar qo‘shiqchiligining zamonaviy holati, ish
taamoyillari, shakllari, usullari bilan yaqindan tanishish imkoniyatiga ega bo‘ldik. O‘quvchilarda aynigsa,
o‘smirlikka qadam qo‘ygan bolalarda musiqa madaniyatini tarkib toptirish, ularning aqliy va ahloqi,
jismoniy rivojiga ijobiy ta’sir etishida xonandalik asarlarini kuylashga o’'rgatishni takomillashtirishni
pedagogik amaliy ahamiyatini kasb etishini chuqurroq his etdik.

Birinchi o‘rinda qo‘shigning she’riy matn mazmuni, unda ifodalangan obrazlarni ijrochi-talabalar
yaxshi tushunib olishi zarur. Har bir qo‘shiq ma’lum bir kompozitsion tuzilishga ega. Bu kompozitson
tuzilish she’riy mazmun bilan bog‘langan bo‘lib, ko‘p qo‘shiglarning shakli ikki qismli, ya’ni «bandli»
(«kuplety) — «naqgarotli» shaklda yozilgan. Naqarotda qo‘shigning asosiy g‘oyasi muxtasar shaklda
berilgan. «Naqarot» qo‘shiqda markaziy o‘rin egallaydi, chunki, matnning asosiy g‘oyasi «naqarotda»
mujassamlangan.

Biz xonandalik asarlarini kuylashga o’'rgatish metodikasini takomil-lashtirishimizda 5-7 sinf
o quvchilari oldiga, bugungi davr talabiga binoan malaka-ko‘nikmalar yuzasidan ancha jiddiy bo‘lgan
talablar qo‘yishimiz zarur, deb bilamiz. Yosh ijrochi o‘zining individual, boshqa xonandalardan ajralib
turadigan ijro yo‘lini, ya’ni fagat o‘z ovozi, iqtidoriga xos va yarashgan yangi estrada «imidjini»
yaratishga harakat qilishi talab etiladi.

Yugqorida aytilgan masalalar bilan birga o‘qish jarayonida egallab olishlari zarur bo‘lgan quyidagi
malakalar ham turadi:

a) xonandalik nafas yo‘llarini vujudga keltirib, tirgakli nafas («omoproe neixanuey) ustida ishlash;

b) pastki, o‘rta va yuqori tessituradagi tovushlarni silliglash (BeipaBHHBaHUE);

v) ovozni kuychan darajada («kantilena») yo‘naltira bilish malakalarini shakllantirish;

g) milliy va zamonaviy estrada ritmik usullarini ichidan his qilib kuylash malakalarini rivojlantirish;

d) ijro paytida badan mushaklarini erkinlashtirib qo‘shiqdagi usulga mos harakatlantirish.

O‘quvchilarda xonandalik asarlarini kuylashga o’rgatishni takomillashtirish, odatda, mumtoz
ashulalarni, maqomlarni ijro etish xonandalardan juda katta iste’dod va mahorat, keng diapozonga ega
bo‘lgan ovoz hamda keng nafas yo‘liga ega bo‘lishni talab giladi. O‘zbek an’anaviy ijrochiligidagi yana
bir muhim omil bu — uning tabiiyligini ifoda eta bilish va musiqiy asarni milliy bezaklar bilan ijro
etishidadir.

